
وَمِنح   أنَ حفُسِنَا  رِ  شُرُوح مِنح  بِِلِله  ذُ  وَنَ عُوح تَ غحفِرهُُ.  وَنَسح نُهُ  تَعِي ح وَنَسح نََحمَدُهُ  لِله  دُ  مَح اَلْح
لِلح فَلاَ هَادِيَ لَهُ  دِهِ اللهُ فَلَا مُضِلَّ لَهُ وَمَنح يُضح مَالنَِا. مَنح يَ هح  .  سَيِِّئَاتِ أَعح

و وَ  اللهُ  إِلاَّ  إلِهَ  لاَّ  أَنح  هَدُ  دًا  أَشح مَُُمَّ سَيِِّدَنََ  أَنَّ  هَدُ  وَأَشح لَهُ،  شَريِحكَ  لَا  دَهُ  حح
آلهِِ   وَعَلَى  دٍ  مَُُمَّ سَيِِّدِنََ  عَلَى  وَبَِركِح  وَسَلِِّمح  صَلِّ  الَلَّهُمَّ  لهُُ.  وَرَسُوح عَبحدُهُ 

 . َ َعِيْح حَابِهِ أَجْح  وَأَصح

دُ، ا بَ عح  أمََّ

أوُْصِيْكَََُاتِ َّقُوااَعِب اد َالله،َيَ ف َ  َالْمُت اقُوْن .اللهَ  َبتِ  قْو ىَاِلله،َف  ق دَْف از  ي     مَْو اِيَّا
 

Marilah kita berusaha meningkatkan keimanan dan 

ketakwaan kepada Allah Subhanahu wa Taala dengan 

melaksanakan segala suruhan dan menjauhi segala larangan-Nya.  

Mudah-mudahan kita beroleh keampunan di dunia dan akhirat. 

 

Sidang Jumaat yang dirahmati Allah Subhanahu wa Taala.  

 

Ukhwah Islamiah meraikan kepelbagaian keadaan kehidupan 

manusia termasuklah dalam sektor pekerjaan. Sesuatu pekerjaan 



itu akan menjadi lebih cemerlang jika ditunjang dengan kekuatan 

Ukhwah Islamiah. Sebahagian besar daripada masa kita digunakan 

untuk berkerja, maka gunakanlah untuk bekerja mencari rezeki 

bagi memberi nafkah kepada keluarga. Kerja juga merupakan satu 

ibadah sekiranya kerja tersebut halal dan dilaksanakan dengan niat 

kerana Allah Subhanahu wa Taala.  

 

Rasulullah Sallallahu Alaihi Wasallam bersabda dalam hadis 

riwayat Imam al-Bukhari : 

 

لًَ نْ ي اَح لَ  َالدُّ عْيًَفاًَع نَِالْم سْأ ل ةَِسْتِعْف اَاَِم نَْط ل ب  َ،ََأ هْلِهَِع ل ىََا،َو س 

ل ة َالْبَ ء َي  وْمَ و ت  ع طُّفًاَع ل ىَج ارهَِِ،َج ا رَِل ي ْ الْق م  كَ   دْرََِالْقِي ام ةَِو و جْهُهُ

Yang bermaksud: “Sesiapa mencari rezeki halal untuk menjaga 

diri daripada meminta-minta, dan dengan tujuan memenuhi nafkah 

keluarga, serta supaya dapat membantu jiran tetangganya, 

nescaya dia akan datang pada hari Kiamat dengan wajahnya yang 

berseri-seri seperti bulan pada malam purnama.” 

 

Hadis ini juga menunjukkan bahawa Islam mementingkan 

ukhwah dan kebajikan jiran tetangga. Inilah salah satu bukti 

bahawa agama Islam adalah agama persaudaraan dan kasih sayang. 



Allah Subhanahu wa Taala memerintahkan kita supaya 

mengukuhkan ukhwah sesama orang yang beriman serta menjauhi 

sebarang pertelingkahan yang sia-sia. Firman-Nya dalam Surah al-

Hujurat ayat 10:  

 

 يْمالراجََِالشايْط انََِمِنَ َللَِبََِعُوْذَُأَ 

مَا  خَوَيۡكُمۡۚۡ وَ  لمُۡؤۡمِنُونَ ٱإنَِّ
َ
صۡلحُِواْ بيََۡۡ أ

َ
ْ ٱ إخِۡوَةٞ فأَ َ ٱ تَّقُوا  لعََلَّكُمۡ ترُحََُۡونَ  للَّّ

Yang bermaksud: “Sesungguhnya orang yang beriman itu adalah 

bersaudara, maka damaikanlah antara dua saudara kamu (yang 

bertelingkah) itu; dan bertakwalah kepada Allah supaya kamu 

beroleh rahmat.” 

 

Menjaga ukhwah dan silaturrahim sesama ahli keluarga, jiran 

tetangga, rakan sekerja dan saudara seakidah adalah suatu perkara 

yang wajib. Perpaduan dalam kalangan umat Islam dan ukhwah 

yang terjalin utuh menjadikan kita kuat. Syaratnya perpaduan itu 

hendaklah terbina atas dasar ketaatan kepada Allah dan Rasul. 

Sebaliknya perpecahan, pergaduhan dan persengketaan menjadikan 

kita lemah. Firman Allah Subhanahu wa Taala dalam Surah al-

Anfal ayat 46: 

 



طِيعُواْ 
َ
َ ٱوَأ  وَلََ تنَََٰزعَُواْ فَتَفۡشَلوُاْ وَتذَۡهَبَ ريِحُكُمۡۖۡ  ۥوَرسَُولَُ  للَّّ

ْۚۡ ٱ وَ  وٓا َ ٱإنَِّ  صۡبُِِ بِِِينَ ٱمَعَ   للَّّ َٰ  لصَّ

Yang bermaksud: “Dan taatlah kamu kepada Allah dan Rasul-

Nya, dan janganlah kamu berbantah-bantahan; kalau tidak 

nescaya kamu menjadi lemah semangat dan hilang kekuatan kamu, 

dan sabarlah (menghadapi segala kesukaran dengan cekal hati); 

sesungguhnya Allah berserta orang yang sabar.” 

 

Sidang Jumaat yang dirahmati Allah Subhanahu wa Taala. 

 

Antara perkara yang boleh merosak dan meruntuhkan 

ukhwah Islamiah adalah perbuatan hasad dengki, saling membenci 

dan fitnah-memfitnah sesama kita. Kadangkala persengketaan juga 

boleh berlaku antara jiran tetangga berpunca daripada salah faham 

yang kecil. Rakan sekerja bermasam muka antara satu sama lain 

disebabkan ada batu api yang suka melaga-lagakan orang. Adik 

beradik juga ada yang berbalah akibat berebut harta pusaka. 

Demikian juga ada yang duduk sekampung tetapi saling membenci 

dan tidak bertegur sapa selama bertahun-tahun akibat berbeza 

fahaman politik.  

 



Rasulullah Sallallahu Alaihi Wasallam bersabda dalam 

sebuah hadis yang diriwayatkan oleh Imam al-Bukhari yang 

bermaksud: “Janganlah kamu saling membenci, janganlah kamu 

saling berdengki, janganlah kamu saling bermusuhan, dan jadilah 

kamu hamba-hamba Allah yang bersaudara, dan tidak boleh bagi 

seorang Muslim meninggalkan (tidak bertegur) saudaranya lebih 

daripada tiga hari.” 

 

Di samping kita berusaha memelihara perpaduan sesama 

mukmin, janganlah pula kita mengabaikan perpaduan dengan 

bangsa-bangsa lain yang berlainan agama terutamanya dalam 

konteks masyarakat majmuk dalam negara kita. Umat Islam diajar 

dengan akhlak dan adab yang terpuji. Maka dalam pergaulan kita 

bersama orang bukan Islam, kita juga perlu menjaga tata susila dan 

adab-adabnya. Tunjukkanlah teladan yang baik. Bergaullah dengan 

mereka dengan tutur kata yang baik. Jangan menghina. Jagalah 

adab berkomunikasi dan jangan sampai agama Islam dipandang 

negatif kerana sikap umatnya yang tidak beradab. Tidak mustahil, 

orang bukan Islam tertarik kepada agama Islam apabila melihat 

cantiknya akhlak umat Islam. 

 

 

Sidang Jumaat yang dirahmati Allah Subhanahu wa Taala. 



 

Ukhwah boleh dipupuk bermula dengan amalan solat fardu 

secara berjemaah di masjid atau di surau. Inilah amalan yang dapat 

mendekatkan hubungan antara kita. Kemudian hidupkanlah amalan 

memberi salam, saling bertegur sapa, bertanya khabar dan saling 

menziarahi antara satu sama lain. Tetap teguhlah kita semua 

mengikut jalan yang Allah dan  Rasul-Nya tentukan. Memilih jalan 

yang lain selain daripada jalan yang lurus inilah punca kepada 

segala perpecahan.  

 

 يْمَالراجََِالشايْط انَََِمِنَ َللَِبََِعُوْذَُأَ 

نَّ هََٰذَا صِرََٰطِِ مُسۡتَقيِمٗا فَ 
َ
بُلَ ٱوَلََ تتََّبعُِواْ  تَّبعُِوهُۖۡ ٱوَأ قَ بكُِمۡ   لسُّ  فَتَفَرَّ

ىَٰكُم بهِِ   ۡۦۚ عَن سَبيِلهِِ  َٰلكُِمۡ وَصَّ  لعََلَّكُمۡ تَتَّقُونَ   ۦذَ
Yang bermaksud: “Dan bahawa sesungguhnya inilah jalan-Ku 

(agama Islam) yang lurus, maka hendaklah kamu menurutnya; dan 

janganlah kamu menurut jalan-jalan (yang lain daripada Islam), 

kerana jalan-jalan (yang lain itu) mencerai-beraikan kamu dari 

jalan Allah, dengan yang demikian itulah Allah perintahkan kamu, 

supaya kamu semua bertakwa.” 



لِى  اللهُ  راكا  فِى بَا والاكُمى  الى   الى   وان افاعانِ قُرىءاانِ  مِنا    عاظِيىمِ،  فِيىهِ  بِاا  كُمى  واإِيَّا

الىا  رِ  واالذ كِى تِ  مِنِ ى الآيَّا وات اقابالا  ا  تِلااواتاهُ   وامِنىكُمى   كِيىمِ،  هُوا  لسامِيىعُ إِناهُ 

لِ   ،عالِيىمُ الى  ق اوى اللها ها   أاقُولُ  ت اغىفِرُ  واأاسى ا  الى ذا لِى   والِساائرِِ  عاظِيىما  والاكُمى،   

واالى الى  ا  لِمِيْى واالى مُسى لِمااتِ،  ا مُسى مِنِيْى ف اوىزا  واالى   مُؤى ف اياا  ت اغىفِرُوهُ  فااسى مِنااتِ،  مُؤى

ا. الى  ت اغىفِريِىنا وايا ا نَاااةا التاائبِِيْى  مُسى

 

 


